
Rhagair

Roedd yn anrhydedd enfawr i mi gael fy mhenodi'n Gadeirydd Cydbwyllgor Trosolwg a Chraffu
Bwrdd Gwasanaethau Cyhoeddus Cwm Taf Morgannwg ar gyfer Blwyddyn y Cyngor 2024—
2025 gyda chymorth ymroddedig Cynghorydd Bwrdeistref Sirol Pen-y-bont ar Ogwr Huw David,
sef yr Is-gadeirydd.

Fel y nodais i yn fy natganiad fel Cadeirydd, rydw i wedi ymrwymo'n llwyr i lwyddiant ein
cymunedau yng Nghwm Taf Morgannwg ac yn credu bod fy mhrofiad a sgiliau yn rhoi'r modd i
mi arwain y Cydbwyllgor Trosolwg a Chraffu yn effeithiol a gwneud cyfraniad sylweddol at waith
y pwyligor. Rydw i'n credu bod ymrwymo i fod yn 'gyfaill beirniadol' i'r Bwrdd yn allweddol o ran
cefnogi amcanion a blaenoriaethau Cydbwyllgor Trosolwg a Chraffu Bwrdd Gwasanaethau
Cyhoeddus Cwm Taf Morgannwg, gan sicrhau bod ein craffu yn drylwyr ac yn adeiladol.

Mae'r adroddiad blynyddol yn nodi'r gwaith a wnaethon ni yn ystod Blwyddyn y Cyngor 2024—
2025 mewn pedwar cyfarfod a sesiwn hyfforddi ar Ddeddf Cenedlaethau'r Dyfodol (Cymru) 2015
ac Egwyddor Datblygu Cynaliadwy. Roedd y sesiwn hyfforddi wedi gosod sylfaen ac ategu ein
dealltwriaeth o'r Ddeddf a'r berthynas rhwng y Cydbwyllgor Trosolwg a Chraffu a'r Bwrdd
Gwasanaethau Cyhoeddus i'n paratoi ar gyfer y flwyddyn i ddod.

Eleni, croesawon ni Gadeirydd newydd y Bwrdd Gwasanaethau Cyhoeddus, Mr Paul Mee, a
fynychodd un o gyfarfodydd y Cydbwyllgor Trosolwg a Chraffu i roi gwybod i'r Pwyllgor am
ffrydiau gwaith presennol a dyfodol Bwrdd Gwasanaethau Cyhoeddus Cwm Taf Morgannwg.
Rydyn ni'n gwerthfawrogi'r cyfathrebu agos a'r ddeialog agored yma rhwng y Cydbwyllgor
Trosolwg a Chraffu a'r Bwrdd Gwasanaethau Cyhoeddus sy'n rhoi'r modd i'r Cydbwyllgor nodi
gwaith perthnasol ac eitemau rhag-graffu er mwyn i'r Cydbwyligor wneud cynnydd da a dangos
deilliannau ac argymhellion pendant yn y pen draw.

Yn dilyn y gwaith rhag-graffu a wnaeth y Cydbwyllgor mewn perthynas a llunio asesiad risg
newid yn yr hinsawdd ar gyfer Cwm Taf Morgannwg, mae'r Cydbwyllgor wedi parhau i gael ei
ddiweddaru ar gynnydd o ran sut y bydd y Bwrdd Gwasanaethau Cyhoeddus yn ymateb i'r
ystod gymhleth o faterion a defnyddio'r asesiad risg i lywio camau gweithredu ar beryglon
newid yn yr hinsawdd yng Nghwm Taf Morgannwg. Mae rhagor am hyn wedi'i nodi yn yr
adroddiad blynyddol ei hun.

Rydw i'n falch o'n cynnydd eleni, gan ein bod ni wedi diwygio ein cylch gorchwyl i nodi y bydd y
Cydbwyllgor Trosolwg a Chraffu yn craffu ar weithgaredd y Bartneriaeth Cymunedau Diogel a
Bwrdd y Bartneriaeth Ranbarthol. Mae hyn yn golygu bod gan y Cydbwyllgor Trosolwg a Chraffu
gyfrifoldeb i graffu ar waith y ddau faes cynhenid yma a fydd yn gwneud y mwyaf o'r
cydweithrediad rhwng y Bwrdd Gwasanaethau Cyhoeddus rhanbarthol, y Bartneriaeth
Cymunedau Diogel, y Bartneriaeth Ranbarthol a'r Cydbwyllgor Trosolwg a Chraffu.

Hoffwn i estyn diolch i holl Aelodau Cydbwyllgor Trosolwg a Chraffu'r Bwrdd Gwasanaethau

Cyhoeddus, y Cynghorydd Huw David (Is-gadeirydd), Aelodau Cyfetholedig a Chynrychiolwyr
Dinasyddion sy'n rhan o'r Pwyllgor am eu hymrwymiad a'u proffesiynoldeb.

Y Cynghorydd G Hughes (Cadeirydd)

Rol Cydbwylligor Trosolwg a Chraffu
Bwrdd Gwasanaethau Cyhoeddus Cwm
Taf Morgannwg

Mae Deddf Llesiant Cenedlaethau'r Dyfodol 2015 yn cyflwyno diben cyffredin sy'n
gyfreithiol rwymol er mwyn gwella llesiant economaidd, cymdeithasol, amgylcheddol
a diwylliannol ardal drwy gyfrannu at gyflawni'r 7 nod llesiant cenedlaethol. Mae Deddf
Llesiant Cenedlaethau'r Dyfodol (y Ddeddf) yn rhoi dyletswydd lesiant ar gyrff
cyhoeddus penodol, gan gynnwys awdurdodau lleol, byrddau iechyd lleol,
gwasanaethau tan ac achub a Chyfoeth Naturiol Cymru, i gymryd camau gweithredu
ar y cyd trwy Fyrddau Gwasanaethau Cyhoeddus.

Mae gofyn i Fyrddau Gwasanaethau Cyhoeddus wneud y canlynol:

e asesu cyflwr llesiant economaidd, cymdeithasol, amgylcheddol a diwylliannol
yn eu hardaloedd (Yr Asesiad Llesiant);

e defnyddio'r asesiad hwnnw i bennu amcanion llesiant lleol (Y Cynllun
Llesiant);

e cymryd camau gweithredu ar y cyd i fodloni'r amcanion hynny.

Yn rhan o'r dyletswyddau statudol sydd wedi'u rhoi ar Fyrddau Gwasanaethau
Cyhoeddus o dan Ddeddf Llesiant Cenedlaethau'r Dyfodol (Cymru) 2015, ac fel y nodir
yng Nghanllawiau Statudol Llywodraeth Cymru ar gyfer Byrddau Gwasanaethau
Cyhoeddus yng Nghymru, rhaid i Awdurdodau Lleol greu pwyligor craffu dynodedig i
graffu ar waith y Bwrdd Gwasanaethau Cyhoeddus, er mwyn sicrhau atebolrwydd
democrataidd. Yn ardal Cwm Taf Morgannwg, cafodd y Cydbwyllgor Trosolwg a
Chraffu, sy'n cynnwys Aelodau Etholedig ac Aelodau Cyfetholedig nad ydyn nhw'n
wleidyddol o awdurdodau lleol RhCT, Merthyr Tudful a Phen-y-bont ar Ogwr, ei greu
ym mis Mai 2023 i adlewyrchu patrwm rhanbarthol Bwrdd Gwasanaethau Cyhoeddus
newydd Cwm Taf Morgannwg.

Mae Cydbwyllgor Trosolwg a Chraffu Cwm Taf Morgannwg yn cynnwys 5 Aelod
Etholedig o Bwyllgor Trosolwg a Chraffu pob un o'r tri Awdurdod Lleol er mwyn craffu
ar waith y Bwrdd Gwasanaethau Cyhoeddus fel sy'n ofynnol o dan Ddeddf Llesiant
Cenedlaethau'r Dyfodol (Cymru) 2015 ac yn seiliedig ar gydbwysedd gwleidyddol pob
un o'r Pwyligorau hynny, cyn belled ag y bo'n ymarferol.

SWYDDOGAETHAU CYDBWYLLGOR TROSOLWG A CHRAFFU BWRDD
GWASANAETHAU CYHOEDDUS CWM TAF MORGANNWG

Nod y Cydbwyligor Trosolwg a Chraffu yw craffu ar effeithiolrwydd cyffredinol Bwrdd
Gwasanaethau Cyhoeddus Cwm Taf Morgannwg. Mae swyddogaethau statudol
craidd y Cydbwyllgor Trosolwg a Chraffu'n cynnwys:-




e Cyflawni swyddogaethau mewn perthynas a'r Bwrdd sydd wedi'u gosod arno gan
Ddeddf Llesiant Cenedlaethau'r Dyfodol (Cymru) 2015, gan gynnwys yn benodol fel
ymgynghorai statudol ar gyfer:

- Asesiad Llesiant y Bwrdd Gwasanaethau Cyhoeddus:

- Cynllun Llesiant y Bwrdd Gwasanaethau Cyhoeddus; a

- Derbyn Adroddiad Blynyddol sy'n cynnwys manylion y cynnydd sydd wedi'i
wneud tuag at fodloni amcanion llesiant lleol yn y Cynllun Llesiant.

Adolygu neu graffu ar y penderfyniadau sy'n cael eu gwneud gan y Bwrdd neu'r
camau y mae'r Bwrdd yn eu cymryd;

Adolygu neu graffu ar drefniadau llywodraethu'r Bwrdd;

Paratoi adroddiadau neu wneud argymhellion i'r Bwrdd ynghylch ei swyddogaethau
neu'i drefniadau llywodraethu;

Ystyried materion sy'n ymwneud a'r Bwrdd fel y gall Gweinidogion Cymru gyfeirio
atyn nhw ac adrodd i Weinidogion Cymru yn unol & hynny;

Yn ogystal &'r swyddogaethau uchod, mae modd i Lwybrau Ymbholi'r Cydbwyllgor
Trosolwg a Chraffu gynnwys y canlynol (dyw hon ddim o reidrwydd yn rhestr gyflawn):

Effeithiolrwydd yr Asesiad Llesiant;
- Effeithiolrwydd y Cynllun Llesiant;
- Effeithiolrwydd trefniadau mesur cyflawniad;

- Lefel yr ymrwymiad gan bartneriaid unigol i waith y Bwrdd
Gwasanaethau Cyhoeddus;

- Effeithiolrwydd y Bwrdd Gwasanaethau Cyhoeddus wrth gyfleu ei
waith, ei amcanion a'i ddeilliannau i'w randdeiliaid; ac,

- Effeithiolrwydd y Bwrdd Gwasanaethau Cyhoeddus wrth drafod
cronfeydd cyllid cyfun i fynd i'r afael & blaenoriaethau.




Llywodraethu

Ar ddechrau'r flwyddyn, penododd y Pwyllgor ei Gadeirydd, y Cynghorydd G Hughes
(Cyngor Bwrdeistref Sirol Rhondda Cynon Taf) a'i Is-gadeirydd, y Cynghorydd H David
(Cyngor Bwrdeistref Sirol Pen-y-bont ar Ogwr) ar gyfer Blwyddyn y Cyngor 2024—
2025. Mae'r ddau Aelod wedi cronni llawer iawn o brofiad ar nifer o bwyllgorau
gwahanol gan gynnwys dealltwriaeth o'r broses graffu yn eu hawdurdodau lleol priodol
ac felly roedd modd iddyn nhw ddod & chyfoeth o wybodaeth ac ymagwedd annibynnol
at eu rolau.

Yn ogystal & Chynghorwyr Bwrdeistrefi Sirol Awdurdodau Lleol, mae'r Cydbwyllgor
Trosolwg a Chraffu yn cynnwys aelodau cyfetholedig a chynrychiolwyr dinasyddion o
bob un o'r tri awdurdod lleol, sef Cyngor Bwrdeistref Sirol Rhondda Cynon Taf, Cyngor
Bwrdeistref Sirol Merthyr Tudful a Chyngor Bwrdeistref Sirol Pen-y-bont ar Ogwr.
Mae'r aelodau'n dod & gwybodaeth amhrisiadwy ac, yn achos y cynrychiolwyr
dinasyddion, agwedd chwilfrydig ar sail cyfoeth o sgiliau bywyd. Eleni croesawodd y
Cydbwyllgor Trosolwg a Chraffu Ms Rachel Rowlands yn gynrychiolydd newydd
Bwrdd lechyd Prifysgol Cwm Taf Morgannwg. Wrth i Fiwyddyn y Cyngor ddod i ben,
cyhoeddodd cynrychiolydd dinasyddion Cyngor Bwrdeistref Sirol Pen-y-bont ar Ogwr,
Ms Cheryll Board, ei bod hi'n ymadael &'r rél. Cafodd ei hymrwymiad i'r Cydbwyllgor
Trosolwg a Chraffu ers blynyddoedd lawer ei gydnabod gan Gadeirydd y Cydbwyllgor
Trosolwg a Chraffu yng nghyfarfod mis Mai 2025.

Ar ben hynny, croesawodd Bwrdd Gwasanaethau Cyhoeddus Cwm Taf Morgannwg
ei Gadeirydd newydd, sef Mr Paul Mee (Cyngor Bwrdeistref Sirol Rhondda Cynon
Taf), yn lle Mr Mark Brace (a oedd yn Gadeirydd Bwrdd Gwasanaethau Cyhoeddus
Pen-y-bont ar Ogwr, Bwrdd Gwasanaethau Cyhoeddus Cwm Taf a Bwrdd
Gwasanaethau Cyhoeddus unedig Cwm Taf Morgannwg). Mae Cadeirydd y Bwrdd
Gwasanaethau Cyhoeddus eisoes wedi ymrwymo i barhau a'r ymgysylitiad rheolaidd
rhwng y Bwrdd a'r Cydbwyllgor Trosolwg a Chraffu trwy fynychu cyfarfod y
Cydbwyllgor ym mis Mai 2025. Rhannodd Cadeirydd y Bwrdd Gwasanaethau
Cyhoeddus yr wybodaeth ddiweddaraf a&'r Cydbwyllgor Trosolwg a Chraffu ar
ddatblygiadau'r Bwrdd, megis Rhwydwaith Byrddau Gwasanaethau Cyhoeddus De-
ddwyrain Cymru a meysydd penodol a nodwyd i gryfhau rél y Bwrdd i gynnwys Pobl
a Diwylliant, Llywodraethu, Cynnwys Cymunedau, Prosesau a Mecanweithiau.
Nododd Cadeirydd y Bwrdd Gwasanaethau Cyhoeddus flaenoriaethau'r Bwrdd ar
gyfer y flwyddyn nesaf, megis y Siarter Teithio Llesol, Is-grnwp Llesiant y Gweithlu, yr
Asesiad Risg Newid yn yr Hinsawdd ac Is-grwp rhanbarthol ar gyfer ymgysylltu &
Phlant a Phobl Ifainc.

Roedd cyflwyno adroddiad blynyddol drafft y Bwrdd Gwasanaethau Cyhoeddus ar
gyfer Blwyddyn y Cyngor 2024-2025 i'r Cydbwyllgor Trosolwg a Chraffu er mwyn ei
rag-graffu wedi cryfhau ymrwymiad Aelodau'r Pwyllgor i ddwyn y Bwrdd i gyfrif yn unol
a'i gylch gorchwyl. Croesawodd yr Aelodau'r adroddiad blynyddol, cyn argymell rhai
gwelliannau er budd trigolion Cwm Taf Morgannwg. Roedd yr argymhellion yn

cynnwys cyhoeddi crynodeb hawdd ei ddarllen a chynnwys ffeithluniau i ychwanegu
gwerth a gwella'r adroddiad.

Roedd y cylch gorchwyl yn arfer nodi bod aelodaeth y Cydbwyllgor Trosolwg a Chraffu
yn cael ei phennu gan bob awdurdod lleol o'i Bwyllgor Trosolwg a Chraffu yn unol &'i
drefniadau ei hun. Penderfyniad yr awdurdod lleol unigol oedd hyd tymor swydd yr
Aelodau Etholedig enwebedig. Yn ei gyfarfod a gynhaliwyd ar 8 Mai 2025, gofynnwyd
i'r Aelodau drafod cynnig i beidio & chyfyngu aelodaeth nac enwebiadau'r Cydbwyligor
Trosolwg a Chraffu i Bwyllgor Trosolwg a Chraffu pob Cyngor.

Diben y cynnig oedd caniatau rhagor o hyblygrwydd i bob awdurdod lleol wrth
benderfynu ar ei enwebiadau a chynnig cyfleoedd i ymgysylltu ag aelodau
anweithredol eraill. Cytunodd yr aelodau'n unfrydol i'r cynnig a fydd yn caniatau'r dull
mwyaf effeithiol o graffu ar Fwrdd Gwasanaethau Cyhoeddus Cwm Taf Morgannwg.
Diwygiwyd y cylch gorchwyl wedi hynny i adlewyrchu'r cynnig yn ogystal ag
ymrwymiad y Cydbwyllgor Trosolwg a Chraffu i adolygu ei gylch gorchwyl yn rheolaidd
er mwyn sicrhau ei fod yn addas at y diben.




Hyfforddiant a Gwybodaeth

Mae'r Cydbwyllgor Trosolwg a Chraffu yn cynnwys aelodau sydd wedi'u hyfforddi i
gyflawni eu gwaith yn unol &'r cylch gorchwyl ac mae'n cynnwys Aelodau ac aelodau
cyfetholedig sy'n cynnig rhywfaint o arbenigedd a gwybodaeth. | ategu hyn, cafodd
aelodau Cydbwyligor Trosolwg a Chraffu'r Bwrdd Gwasanaethau Cyhoeddus gyfle i
fynychu sesiwn hyfforddi ar Ddeddf Llesiant Cenedlaethau'r Dyfodol a swyddogaeth y
Byrddau Gwasanaethau Cyhoeddus ar 26 Tachwedd 2024 i hybu eu dealltwriaeth o'r
saith Nod Llesiant a'r ‘Pum Ffordd o Weithio’, effaith hirdymor penderfyniadau yn ardal
Cwm Taf Morgannwg, a sut i fynd i'r afael & phroblemau parhaus megis tlodi,
anghydraddoldebau iechyd a newid yn yr hinsawdd, a hynny yn unol a'r Ddeddf.

Gan fod llawer o Aelodau'n newydd i Gydbwyllgor Trosolwg a Chraffu'r Bwrdd
Gwasanaethau Cyhoeddus eleni, roedd yr hyfforddiant yn baratoad da ar gyfer y
flwyddyn o'u blaenau, nid yn unig Deddf Llesiant Cenedlaethau'r Dyfodol ond hefyd
rél, cyfrifoldebau a blaenoriaethau Bwrdd Gwasanaethau Cyhoeddus Cwm Taf
Morgannwg ac yn benodol ei berthynas &'i Gydbwyllgor Trosolwg a Chraffu. Cafodd
yr aelodau ddealltwriaeth o Fwrdd Gwasanaethau Cyhoeddus Cwm Taf Morgannwg,
gyda sylw arbennig i r6l y Bwrdd, y Cynllun Llesiant, ei gynlluniau gwaith cyfredol ac
yn olaf, beth sy'n gwneud craffu partneriaeth effeithiol. Roedd y sesiwn hyfforddi hefyd
yn egluro ymrwymiadau'r Bwrdd Gwasanaethau Cyhoeddus a sut mae'r rhain wedi'u
hymgorffori yng ngwaith y Bwrdd fel a ganlyn:

Cyfranogiad a llais y dinasyddion

Sefydliadau angor, darpariaeth leol, ymgyrchu'n genedlaethol
Llywodraethu rhanbarthol

Gwella deallusrwydd

Meddwl! yn nhermau systemau, canolbwyntio ar ddeilliannau

Mae modd i aelodau'r Cydbwyllgor Trosolwg a Chraffu ofyn am ragor o hyfforddiant
yn 6l yr angen drwy gais i'r Cadeirydd neu drwy'r Swyddogion Craffu er mwyn
sicrhau eu bod nhw'n teimlo'n gyfforddus ac yn hyderus ynghylch sylfaen eu
dealltwriaeth.




Amcanion Cynllun Gwaith Cydbwyligor
Trosolwg a Chraffu'r Bwrdd
Gwasanaethau Cyhoeddus

Mae canllawiau Llywodraeth Cymru i Fyrddau Gwasanaethau Cyhoeddus ar rél
craffu yn nodi bod swyddogaeth graffu Byrddau Gwasanaethau Cyhoeddus yn cael
ei hannog i fod yn ‘gyfaill beirniadol gyda bwriad cadarnhaol’. Hefyd, mae'n amlinellu
bod ymarferwyr craffu yn gweithredu fel eiriolwyr ar gyfer llwyddiant gweithio ar y
cyd. Elfen hanfodol o ddangos llwyddiant y Cydbwyligor Trosolwg a Chraffu yw llunio
adroddiad blynyddol i ddangos y gwaith a wnaed drwy gydol y flwyddyn a pha mor
llwyddiannus oedd ymdrechion y Cydbwyligor i graffu ar yr amcanion lles.

Adroddiad Blynyddol y Cydbwyligor Trosolwg a Chraffu 2023/24

Yn ei gyfarfod cyntaf ar 4 Medi 2024, derbyniodd y Cydbwyligor ei adroddiad blynyddol
drafft a oedd yn tynnu sylw at y gwaith a wnaed gan y Cydbwyllgor yn ystod Blwyddyn
y Cyngor 2023/24. Mae'n rhaid i'r Cydbwyllgor Trosolwg a Chraffu lunio adroddiad
blynyddol a fydd, ar &l ei gymeradwyo, hefyd yn cael ei gyflwyno i gyfarfod priodol
nesaf Bwrdd Gwasanaethau Cyhoeddus Cwm Taf Morgannwg. Mae adroddiad
blynyddol y Cydbwyllgor Trosolwg a Chraffu yn cael ei lunio bob blwyddyn i nodi sut
mae'r pwyllgor wedi cydymffurfio &'i gylch gorchwyl a chyflawni ei gyfrifoldebau, ac
mae'n cynnwys trosolwg o'i gyflawniad. Mae'r adroddiad ar gael i'r cyhoedd ac mae
wedi'i gyhoeddi ar wefan Cyngor Bwrdeistref Sirol Rhondda Cynon Taf, sy'n
gweinyddu'r Cydbwyligor Trosolwg a Chraffu. Mae hefyd yn cael ei gyhoeddi ar wefan
y Bwrdd Gwasanaethau Cyhoeddus.

Roedd adroddiad blynyddol Cydbwyligor Trosolwg a Chraffu'r Bwrdd Gwasanaethau
Cyhoeddus ar gyfer Blwyddyn y Cyngor 2023/24 yn adlewyrchu'r trefniadau newydd
yn dilyn y newid i un Bwrdd Gwasanaethau Cyhoeddus ar gyfer Cwm Taf Morgannwg
a'r newidiadau i'r trefniadau craffu yn dilyn hynny. Cytunodd y Cydbwyllgor Trosolwg
a Chraffu fod yr adroddiad blynyddol drafft yn dangos cynnydd swyddogaeth graffu'r
Cydbwyllgor dros y flwyddyn ddiwethaf a sut mae'r trefniadau yma wedi'u hymgorffori'n
effeithiol. Roedd hefyd wedi dangos sut mae'r Cydbwyligor wedi hybu blaenoriaethau
a gwaith y Bwrdd Gwasanaethau Cyhoeddus.

Rhaglen Waith y Cydbwyllgor Trosolwg a Chraffu 2024/25

Eleni, fe wnaeth y Cydbwyllgor Trosolwg a Chraffu alinio ei raglen waith ymlaen llaw
a rhaglen y Bwrdd Gwasanaethau Cyhoeddus er mwyn iddo allu bod yn effro i
flaenoriaethau'r Bwrdd a'i bolisiau, deddfwriaeth a'i brosiectau arfaethedig ar gyfer y
flwyddyn nesaf. Ym mis Medi 2024 cyhoeddwyd y ddwy raglen waith gyda'r cyntaf ar
gael i'r Cydbwyllgor Trosolwg a Chraffu ei hadolygu a'i chymeradwyo.

Gofynnwyd i'r Cydbwyllgor Trosolwg a Chraffu nodi unrhyw rag-graffu ar
benderfyniadau allweddol a gynigiwyd gan y Bwrdd Gwasanaethau Cyhoeddus dros

Flwyddyn nesaf y Cyngor (yn ogystal & chraffu ar y Bartneriaeth Cymunedau Diogel a
Bwrdd y Bartneriaeth Ranbarthol) ac unrhyw faterion o arwyddocad strategol i'r Bwrdd,
ei bartneriaid a'i randdeiliaid. Gofynnwyd i aelodau hefyd awgrymu unrhyw bynciau
rhaglen waith sy'n dod o dan cylch gwaith y Cydbwyllgor Trosolwg a Chraffu ac i nodi
unrhyw anghenion hyfforddi (cyflwynwyd y cais am sesiwn hyfforddi ar Ddeddf Llesiant
Cenedlaethau'r Dyfodol a swyddogaeth y Byrddau Gwasanaethau Cyhoeddus ym mis
Tachwedd 2024).

Cytunwyd ar y rhaglen waith yn amodol ar graffu ar yr Asesiad Risg Newid yn yr
Hinsawdd gan y Cydbwyllgor yn ystod Blwyddyn y Cyngor 2024/25.

Cynnydd a wnaed o ran cyflawni Cynllun Gwaith 2024/25

Partneriaeth Cymunedau Diogel

Yn ystod Blwyddyn y Cyngor 2023/24, derbyniodd y Cydbwyllgor Trosolwg a Chraffu
ddiweddariad mewn perthynas ag uno Partneriaethau Cymunedau Diogel yn ardal
Cwm Taf Morgannwg, gyda bwriad i rag-graffu ar y cynigion wedi'u llunio gan y grip
gorchwyl a gorffen, yn barod am uno'r Bartneriaeth Cymunedau Diogel. Cefnogodd y
Cydbwyllgor Trosolwg a Chraffu'r syniad o greu'r Bartneriaeth Cymunedau Diogel
ranbarthol yn seiliedig ar adolygiad o drefniadau'r Bartneriaeth.

Ffurfiwyd 'bwrdd cysgodol' yn wreiddiol i reoli'r newid i un Bartneriaeth Diogelwch
Cymunedol strategol ar gyfer Cwm Taf Morgannwg gyda'r Bwrdd yn dod at ei gilydd
yn ffurfiol am y tro cyntaf ym mis Gorffennaf 2024. Ers hynny mae wedi cyfarfod bob
chwarter, gan gynnwys gweithdai i drafod meysydd blaenoriaeth a mecanweithiau
cyflawni. Mae'r Bwrdd yn adrodd i Fwrdd Gwasanaethau Cyhoeddus Cwm Taf
Morgannwg.

Argymhellodd y cynigion y dylai trefniadau lleol priodol fod ar waith hefyd er mwyn
craffu ar weithgarwch rhanbarthol, ac er mwyn i Gydbwyllgor Trosolwg a Chraffu'r
Bwrdd Gwasanaethau Cyhoeddus rhanbarthol graffu ar y Bartneriaeth Cymunedau
Diogel ranbarthol. Byddai hefyd angen i'r Cydbwyligor Trosolwg a Chraffu
adlewyrchu'r newidiadau yma yn ei gylch gorchwyl ei hun, er mwyn dangos cyfrifoldeb
craffu ar weithgareddau'r Bartneriaeth Cymunedau Diogel ranbarthol yn unol a
chyfarwyddyd y Bwrdd Gwasanaethau Cyhoeddus. Fel gydag uno'r Byrddau
Gwasanaethau Cyhoeddus yn 2023, roedd yr un mor bwysig bod y trefniadau craffu
yn addasu i'r cynnig y dylai ymgymryd & chraffu ar y Bartneriaeth Cymunedau Diogel.

Daeth y cynnig gerbron y Cydbwyligor Trosolwg a Chraffu yn ei gyfarfod a gynhaliwyd
ar 4 Medi 2024 i drafod y cynigion ychwanegol sy'n adlewyrchu trefniadau craffu'r
Bartneriaeth Cymunedau Diogel ranbarthol yn seiliedig ar yr adolygiad o drefniadau'r
Bartneriaeth. Cytunodd yr Aelodau ar yr argymhelliad i dderbyn y cynnig gan nodi y
byddai'r trefniadau presennol o fewn pob Awdurdod Lleol ynghylch eu Pwyligorau
Trosedd ac Anhrefn (o dan Adrannau 19 a 20 Deddf yr Heddlu a Chyfiawnder 2006)
yn parhau i graffu ar weithgarwch lleol a'r effaith.

11



https://rctcbc.moderngov.co.uk/ieListDocuments.aspx?CId=415&MId=50005261&Ver=4&LLL=1

Penderfynwyd ar flaenoriaethau'r Bartneriaeth Cymunedau Diogel ar Ol ystyried yr
heriau sy'n cael eu hwynebu ar hyn o bryd gan wasanaethau a chymunedau, ble y
byddai modd cael yr effaith fwyaf a suti wneud y defnydd gorau o adnoddau. Cytunodd
y Bartneriaeth Cymunedau Diogel mai ffocws y Bwrdd fyddai Mannau Diogel, Atal
Troseddau Treisgar, a Hyrwyddo Cymunedau Cydlynol. Yn fwy penodol, roedd y
penawdau yma'n ymddangos yn y diweddariad a gyflwynwyd i'r Cydbwyligor Trosolwg
a Chraffu ar 17 Rhagfyr 2024. Ffocws y Bartneriaeth Cymunedau Diogel fydd
datblygu'r meysydd blaenoriaeth yma gan gydnabod y thema gyffredinol o wella sut
mae cymunedau'n cael eu cynnwys yn rhan o bethau.

Gan fod y cylch gorchwyl bellach wedi'i ddiweddaru, bydd adroddiadau'r Bartneriaeth
Cymunedau Diogel ranbarthol yn rhan allweddol o gynllun gwaith y Cydbwyligor
Trosolwg a Chraffu yn y dyfodol i sicrhau eu bod nhw'n flaenoriaeth a bod
blaenoriaethau'r Bartneriaeth Cymunedau Diogel yn cael eu craffu.

Partneriaeth Ranbarthol

Mae Partneriaeth Ranbarthol Cwm Taf Morgannwg yn un o saith partneriaeth yng
Nghymru sy'n dwyn ynghyd ystod o bartneriaid o'r sector iechyd, gofal cymdeithasol,
y trydydd sector, tai ac addysg i hyrwyddo uchelgais integreiddio er mwyn diwallu
anghenion iechyd a gofal cymdeithasol ein poblogaeth.

Er mwyn cefnogi'r Bartneriaeth Ranbarthol i gyflawni ei gwaith yn effeithlon ac yn
effeithiol, yn unol &'i gwerthoedd craidd, a gwella ei hymrwymiad i ddarparu'r
gwasanaethau gorau i bobl ar yr amser cywir yn y lle cywir, cynigiodd y Bartneriaeth
y dylai'r Cydbwyllgor Trosolwg a Chraffu graffu ar ei gwaith i roi sicrwydd ei bod yn
parhau i ddarparu gwerth am arian ac er mwyn arfer llywodraethu da.

Cytunodd y Cydbwyllgor Trosolwg a Chraffu i'r argymhelliad yn ei gyfarfod ar 17
Rhagfyr 2024 gan olygu bod angen diweddaru ei gylch gorchwyl i ddangos rél
ychwanegol craffu ar weithgareddau'r Bartneriaeth Ranbarthol (yn debyg i'r
Bartneriaeth Cymunedau Diogel). Er mwyn ategu'r argymhelliad a rhoi trosolwg o
waith y Bartneriaeth Ranbarthol, derbyniodd y Cydbwyligor Trosolwg a Chraffu hefyd
Adroddiad Blynyddol 2023-2024 Bwrdd y Bartneriaeth Ranbarthol a chyflwyniad gan
Bennaeth yr Uned Gomisiynu Ranbarthol a oedd yn nodi r6l y Bartneriaeth
Ranbarthol, ei strategaeth ymgysylltu a chyfathrebu, a'i blaenoriaethau allweddol.

Bydd cynnwys y cyfrifoldeb ychwanegol yn ei gylch gorchwyl yn rhoi'r modd i'r
Cydbwyllgor Trosolwg a Chraffu dargedu a chraffu ar ystod o feysydd pwnc a
chyfrannu at gadernid trefniadau llywodraethu'r Bartneriaeth Ranbarthol a nodi
argymhellion a fydd yn helpu cyflawni ei gylch gorchwyl ei hun yn effeithiol.

Asesiad Risg — Newid yn yr Hinsawdd

Yn ystod Blwyddyn y Cyngor 2023-2024, rhag-graffodd y Cydbwyllgor Trosolwg a Chraffu
ar waith y Bwrdd Gwasanaethau Cyhoeddus i lunio asesiad risg newid yn yr hinsawdd ar
gyfer Cwm Taf Morgannwg. Canolbwyntiodd y gwaith yma ar egwyddorion cydweithio a
chynnwys yn rhan o 'Bum Dull o Weithio' Deddf Llesiant Cenedlaethau'r Dyfodol (Cymru)
2015. Nodwyd sylwadau ac adborth y Cydbwyllgor Trosolwg a Chraffu gan y Bwrdd
Gwasanaethau Cyhoeddus, yn enwedig ei gynnig i ehangu'r ymgynghoriad a'r gwaith
ymgysylltu i gynnwys cynifer o safbwyntiau & phosibl.

Yn ystod Blwyddyn y Cyngor eleni, derbyniodd y Cydbwyligor Trosolwg a Chraffu
ddiweddariad ar yr Asesiad Risg Newid yn yr Hinsawdd ar gyfer Cwm Taf
Morgannwg a oedd yn nodi'r cynnydd a wnaed ac yn egluro'r heriau sydd i ddod ar
gyfer y Bwrdd Gwasanaethau Cyhoeddus o ran hyrwyddo camau gweithredu ar
beryglon newid yn yr hinsawdd yng Nghwm Taf Morgannwg.

Nododd adroddiad yr Asesiad Risg Newid yn yr Hinsawdd y problemau allweddol
sy'n gysylltiedig a rheoli pob un o'r un ar ddeg risg ar ddull rhanbarthol Cwm Taf
Morgannwg a'r manteision y bydd modd i ymgymryd & gwaith pellach ym mhob
maes eu dwyn o gamau gweithredu yn y pum mlynedd nesaf. Roedd yr adroddiad
hefyd yn nodi ffocws ar y problemau ar gyfer Bwrdd Gwasanaethau Cyhoeddus
Cwm Taf Morgannwg wrth ymateb i beryglon newid yn yr hinsawdd ac yn argymell
gweithredoedd ar gyfer 2025-2030 o ran llywodraethu ac ystyried peryglon newid yn
yr hinsawdd wrth gynllunio gwasanaethau a phartneriaethau.

Fe wnaeth adroddiad a diweddariad yr Asesiad Risg Newid yn yr Hinsawdd ysgogi
trafodaeth ynghylch tirwedd Cwm Taf sydd fel arfer yn ei gwneud yn fwy agored i
niwed ac yn peri risg allweddol, fel y mae'r llifogydd a'r tanau gwyllt diweddar ledled
Cwm Taf yn eu dangos. Gofynnodd yr aelodau am eglurhad ynghylch sut y bydd yr
un ar ddeg blaenoriaeth yn arwain at gyflawni a mynd i'r afael & materion a risgiau a
sut y bydd modd gwella cydweithredu ac adnoddau ymhlith sefydliadau partner
ledled Cwm Taf Morgannwg er mwyn gallu ymateb i'r risgiau. Amlinellwyd hyn yn y
camau nesaf ar gyfer y Bwrdd Gwasanaethau Cyhoeddus, gan gynnwys cytuno ar
gynllun ar gyfer sut y bydd yn cyflawni'r un ar ddeg blaenoriaeth yn ogystal & chodi
ymwybyddiaeth ymhlith partneriaid yn y rhanbarth a phartneriaid ledled y wlad. Gan
ei fod yn faes sy'n flaenoriaeth i'r Bwrdd Gwasanaethau Cyhoeddus sydd wedi'i nodi
ar gyfer craffu pellach, argymhellodd y Cydbwyllgor Trosolwg a Chraffu ei fod yn
derbyn rhagor o ddiweddariadau mewn perthynas ag Asesiad Risg Newid yn yr
Hinsawdd Cwm Taf Morgannwg wrth i'r gwaith fynd yn ei flaen ac wrth i'r Bwrdd
ymgysylltu & grwpiau cymunedol ar y rhaglen waith sylweddol.

Edrych i'r dyfodol...

Ers sefydlu'r egwyddorion craidd yn ystod blwyddyn gyntaf y trefniadau rhanbarthol,
mae'r Cydbwyligor Trosolwg a Chraffu bellach wedi cytuno ar y cynnig i graffu ary
Bartneriaeth Cymunedau Diogel ranbarthol, yn dilyn yr adolygiad a'r penderfyniad i
sefydlu un Bartneriaeth Cymunedau Diogel ar gyfer rhanbarth Cwm Taf Morgannwg.
Yn yr un modd, cytunodd y Cydbwyllgor Trosolwg a Chraffu hefyd i graffu ar y
Bartneriaeth Ranbarthol. Mae'r gwaith cynnar yma wedi gosod y sylfeini i'r
Cydbwyllgor Trosolwg a Chraffu graffu ar Bartneriaeth Cymunedau Diogel newydd
Cwm Taf Morgannwg a Phartneriaeth Ranbarthol Cwm Taf Morgannwg yn ystod
blwyddyn nesaf y Cyngor. Bydd nodi'r ffrydiau gwaith yma yn y cylch gorchwyl hefyd
yn sefydlu swyddogaeth y Cydbwyllgor o ran craffu.

Bydd y Cydbwyllgor Trosolwg a Chraffu yn parhau i ddwyn y Bwrdd Gwasanaethau
Cyhoeddus i gyfrif er mwyn sicrhau tryloywder ac effeithiolrwydd ei waith
llywodraethu. Drwy gryfhau ein perthynas waith dda bresennol, bydd modd i ni
weithio tuag at gyflawni deilliannau cyffredin a pharhau i gydweithio i sefydlu
cyfeiriad clir o ran craffu ar y Bwrdd Gwasanaethau Cyhoeddus.

Hoffwn i ddiolch i bawb sydd wedi bod yn rhan o'n gwaith dros y flwyddyn ddiwethaf,
gan gynnwys pawb sydd wedi rhoi o'u hamser i gyflwyno a dod ag adroddiadau i'n
cyfarfodydd i ni eu craffu.

Diolch

Y Cynghorydd G Hughes (Cadeirydd)

